
ZI n Em ft. Donibane lohizuneko Zinemagile Gazteen festibala hastear da 

lfI Donibane Lohizune zinemazjanztekotan da asteartetik larunbatera, 
Zinemagile Gazteen Ul. nazioartel{o festibalarel{in. Orain arte inoiz 

erakutsi ez diren hamabi zinema zuzendari ren obral{ lehiatul{o dira bertan. 

«Gazteen lana baloratu behar 
nora Hrbelbide 

Beste ekitaldiak artista zenbaitzuen 
maila ona baieztatzen jartzen direla
rik, Donibane Lohizunekoak «espe
rientziarik ez dutenei lehentasuna 
ematea» du lehentasun, Jean-Michel 
Descombes festibalaren idazkari na-
gusiak azpimarratu duenez. Izan ere, 
festibalaren helburua etorkizuneko 
artistak bultzatzea da. Descombe
sentzat horrelako ekitaldia beharrez
koa da: «Nahi badu-
gu zinemak segi de
zan, berrikitan la
nean hasiak diren 
artistak lagundu 
behar ditugu. 
Haien lana balora
tzea ezinbestekoa 
da kalitatezko zine
mak segi dezan». 
Etorkizuneko artis
ta handiak edireten 
ahalegintzen dira, 
beraz, eta autore zi
nemari diote beti
kotasuna eman 
nahi; eta ez Estatu 
Batuetako indus
triako filmei. «Mul
tizinema guziak ja
danik itoak dituz
te» , zehaztu digu 
Descombesek. Ez 
da, ez, haien geroaz 
arduratzen. Gaine
ra, kalitateari dago

HnGELA mEJIAS kionez, ez da aipa-
tzerik. «Aktore ezberdinakjartzen 
badituzte ere film bakoitzean, azken 
finean, beti istorio bera kontatzen du
te». Festibal horren bidez, horri aurre 
egiten ahalegintzen dira, hain zuzen. 

festibala, erreferentzia 
Ekitaldia behar den bezalakoa izate
ko ttantto guztiak beren alde ezarri 
dituzte antolatzaileek. Epaimahaian 
izen ezagunek dute bakarrik parte 
hartzen. «Kalitatezko hautuak egite
ko, esperientzia duten jendeak hau
tatu behar dira, jadanik beren frogak 
egin dituztenak», dio Descombesek. 
Funtsean, ez zaio zaila izan gonbida
tu ezagunen baietza biltzea. Festiba
la «bazter ezina» bilakatu baita, ha
ren ustez. «Hemen sarituak izan di
renak geroztik izarren artean dau
de». Izen batzuk eman behar badira, 
hauek ditu gogoan Descombesek: 
Guillaume Canetek (The Beach 
Danny Boylen filmean, Leonardo Di 
Caprioren alboan zen) bere lehen sa
ria Donibane Lohizunen ukana du. 
Sandrine Veysset frantses egile eza-

da kalitatezko 
zinemak segi dezan» 
Jean-Michel Descombes, Donibane lohizuneko 
jaialdiko burua, aurtengo ekitaldiaz solasean 

guna ere festibalak du saritu lehen al
dikotz. Horrela du bere zuloa egitea 
lortu festibalak. 

Horrelako festibal bat Euskal He
rrian zergatik kokatu nahi izan duen 
galdegitean, «Euskal Herriaz maite
mindu» dela erantzuten du idazkari 
nagusiak. Ez badu festibalarekin 
Euskal Herriko zinemagintza berezi
ki bultzatzeko xederik, «eragile iza
ten bada, hobeto». 

Puntako epaimahaia 
Aurtengo epaimahaiko lehendaka
ria Alain Corneau izanen da. Film 
ezagun zenbaitzuen egilea (Le Cou
sin, Tous les matins du monde ... ). On
doan, Benoit Magimel aktorea uka
nen du. Aurten berean, Cannesen 
Urrezko Palmorria ukan du, Michael 
Hanekeren La Pianniste filmean par
te hartzeagatik. 

Zinemazaleak ez ezik, idazle eta 
komikilariak ere bilduko dira Doni
bane Lohizunera. Festibalekoekaha
leginak egin nahi dituzte, hain zuzen, 
«arte guziak elkarrekin lotzeko». 

film gehienak, ilunak 
Aurtengo Donibane Lohizuneko 
zinemaldian izango diren obrak 

deskribatzean, gehienak ilunak direla 
adierazten du Jean-Michel Descombesek. 
«Egileek beren inguruan ikusten duten bizia 
beza lakoxeak», haren ustez, Tartean, Amelia 
Escriva euskal herritarrarena ikusten ahalko 
da: Avec tout mon amour, Filma AUerian 
kokatu du, lehenbiziko kolonoen garaian, 
Bertako biztanleen eta heldu berrien arteko 
gatazka odoltsuak erakutsi nahi izan ditu, 

Betiere memoriaren gaiajorratu z, baina 
beste era bateko moduan, Zabou Breitmanen 
Se souvenir des bel/es choses ikusi ahalko 
da, Ukaldi baten ondoren memoria ga ldu 
duen emazte baten bizia kontatzen du filmak, 
Michel Jette quebectarrak, berriz, 
Montrealgo karrika ezagun batean dagoen 
egoera latza sa latuko du, bertako mundu 
beltza erakutsiz Hochelaga filmean, 
Bestalde, antzinatik antolatu ezkontza 
aipatuko du La vie ordinaire de Dona 
Linhares-en Brasildik etorritako Andrucha 
Waddingtonek, eta bortxatu duten emazte 

baten dudei lotu da Sandrine Ray frantsesa, 
Vivante filmean, Michel Ferryren Petty 
Crimes-ek, berriz, beste tonu bat eman dio 

New Yorkera heltzen den frantses baten 
abenturen kontakizunari. • 

• BEGI ERTZETIK 

rs statu Batuek berriki jasandako l{ erasoaren harira, berpiztu, edo 

herritartu, egin dira eztabaida bi: 

bata, planetaren herrialdeen arteko 

botere politikoaren inguruko oreka; 

bestea, Mendebalarenjokaera gureak 

ez diren kulturak edo erlijioak direla 

eta. Niri dagokidanez, ausardia handia 

litzateke, Sobiet Batasunaren 

amaierarekin, planetan ezarri den 

oreka politiko berriaz hitz egitea. 

Edozein modutan ere, zenbait adituk 

dioenez, Xx. mendetik aurrera, arazo 

inportanteenak kulturen arteko 

gatazkatik etorriko dira, eta ez 

politikaren edo ekonomiaren 

eremuetatik; eta, hain zuzen ere, eremu 

horretaz uste dut merezi duela gure 

artean gogoeta txiki bat egitea. 

Ematen du egunotan 

Txoll mnnOS 
SOZIOLOGOA 

Erlijioa ere 
kultura da 

piztu den gerrakjatorri 

hurbil eta nabarmen 

bat duela: Estatu 

Batuek pairatutako 

umiliazioari eta 

bertako herritarren 

oinazeari erantzun 

sendo bat ematea. 

Baina, gerraren ustezko 

jatorria alde batera utzita, 

kezkatzekoak dira haren balizko 

ondorio kulturalak. Izan ere, umiltasun 

osoz aitortu behar dugu Mendebaleko 

herritarroi asko kostatzen zaigula 

gainerakoen kulturak ulertzea eta 

-neurri batez, behintzat- onartzea, 

zorioneko aniztasun kulturala denon 

ahotan badago ere. Aniztasunari egiten 

diogun laudorioa, sarritan, afrikar 

musikari exotikoen diskoak entzutera 

mugatzen da. Baina, goraipatzen 

dugun diferentzia horrek, nola edo hala, 

zalantzan edo arriskuan ipintzen badu 

mendebaldar tradizioaren osagaietako 

bat. , . akabo aniztasuna eta tolerantzia. 

Horixe gertatu -eta gertatzen ari- da 

erlijioa hizpide delarik. Duda barik, 

Mendebaleko gizarte sektore batzuen 

kulturak izaera laiko argia du, eta 

horren ondorioz, gure artean nagusitzen 

den iritzia da erlijioa -edozein 

motatakoa izanik ere- intolerantzia 

eta fanatismoa ren iturri dela. Eta ez 

gara kontziente herri baten musika, 

hizkuntza, jantzi edo jakiekin batera, 

erlijio bat datorrela, eta erlijio horrek, 

sarritan, adierazpen kultural nagusia 

osatzen duela. Horrekin ez dut esan 

gura erlijioak -edozein adierazpen 

kultural bezala- besterik gabe onartu 

behar direnik, baina bai erne ibili behar 

dugula tolerantzia kultural 'light' eta 

errazegi batekin, gatazka kulturalak 

hori baino askoz konplexuagoak dira 

eta. 


